
				এই পাতাটির মুদ্রণ সংশোধন করা প্রয়োজন। 
So সোক্রেটস , [ छूमिका
ইহার রূপকমাত্র । নীরীয়ুস (Nereus) ; ইহার পঞ্চাশটী কন্যা; তাহাদিগের মধ্যে পসাইডোনের পত্নী আস্ক্ৰিটিটী ও আখিলীসের জননী থেটিস (Thetis) সর্বাপেক্ষা স্মরণীয়। প্ৰটোয়ুস (Proteus) ; ইনি যেমন ইচ্ছা রূপ ধারণ করিতে পারিতেন। টিটোন (Triton); ইনি “সাগরবৃদ্ধ” বা “সাগরের বুড়ামানুষ” নামে অভিহিত হইয়া থাকেন। আর কত নাম করিব ? প্ৰত্যেক নদীর একটা করিয়া অধিদেবতা বিদ্যমান, ইহাদিগের মধ্যে আখেলোয়স (Akheloos) সর্বপ্ৰধান । গ্রীসে নদীনিঝরিণীর পূজা বিলক্ষণ প্রচলিত ছিল।
৪ । নৈসগিক উপদেবতা ।
হীলিয়াস (সূৰ্য্য) ; পুরাণে হীলিয়াস ও আপলো প্ৰায় অভিন্ন। রোডস দ্বীপ হীলিয়াস-পূজার প্রধান স্থান। প্রাগৈতিহাসিক যুগে গ্রীসের অধিবাসীরা সুৰ্য্যের আরাধনা করিত ; ঐতিহাসিক কালেও তাহারা সূৰ্য্যকে শ্ৰদ্ধাঞ্জলি প্ৰদান করিতে অবহেলা করিত না । সেলীনী (Selene), চন্দ্ৰ ; ইহার স্বরূপও তেমন পরিস্ফুট হয় নাই। ঈওস (E, s) বা উষা ; উষার মূৰ্ত্তি খুব উজ্জল ; টিথোনসের (Tithonos) সহিত র্তাহার মিলনের কাহিনী শিক্ষিতসমাজে সুবিদিত। তারা, মরুৎ প্ৰভৃতি নৈসৰ্গিক পদার্থও দেবতারূপে কল্পিত হইয়াছে । আই অলস (Aiolos) মুরুগ্নদণের পিতা ।
৫ । রূপক উপদেবতা ।
গ্রীসে ধৰ্ম্মদেবী (Themis), দণ্ডদেবী (Nemesis), চণ্ডিকাগণ (Erinyes) প্রভৃতির পূজাও প্রচলিত ছিল। তা’ ছাড়া, ব্যাধি, জরা, মৃত্যু, নিদ্রা, নিয়তি, দৈব ইত্যাদিও দেবতা বা অপদেবতা (Ker) রূপে কল্পিত হইয়াছে।
৬। বৈদেশিক দেবদেবী ।
কতিপয় বৈদেশিক দেবদেবীর নাম উপরে উল্লিখিত হইয়াছে। ফ্রিজিয়া দেশের অদিতি বা দেবমাতা রেয়া কুবেলী (Rhea Cybelle),

